
ՈՐՈՇՈՒՄ 
 

ԵՐԵՎԱՆ ՔԱՂԱՔԻ ԱՎԱԳԱՆՈՒ 2022 ԹՎԱԿԱՆԻ ՍԵՊՏԵՄԲԵՐԻ 23-Ի 
 N 632-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

 
Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ 

հոդվածներով՝ 
Երևան քաղաքի ավագանին որոշում է. 
1. Երևան քաղաքի ավագանու 2022 թվականի սեպտեմբերի 23-ի «Երևան համայնքի 

վարչական տարածքում «Տեղական տուրքերի եվ վճարների մասին» օրենքով 
նախատեսված թույլտվությունների տրամադրման կարգը սահմանելու մասին» N 632-Ն 
որոշման հավելվածի 3-րդ կետում «դիմում» բառից հետո լրացնել «(ոգելից և ալկոհոլային 
խմիչքների կամ ծխախոտային արտադրատեսակների կամ ծխախոտային 
արտադրատեսակների փոխարինիչների (բացառությամբ բժշկական նշանակության 
ծխախոտային արտադրատեսակների փոխարինիչների) կամ ծխախոտային 
արտադրատեսակների նմանակների վաճառքի և հանրային սննդի կազմակերպման և 
իրականացման (համայնքի ավագանու որոշմամբ սահմանված կանոններին 
համապատասխան)՝ տնտեսավարողի գործունեության համար առանձնացված 
յուրաքանչյուր վայրում հանրային սննդի կազմակերպման և իրականացման 
թույլտվություններ ստանալու համար դիմումները ներկայացվում են միայն էլեկտրոնային 
եղանակով)» բառերը։ 

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից։ 
 
       ԵՐԵՎԱՆԻ ՔԱՂԱՔԱՊԵՏ  ՀՐԱՉՅԱ ՍԱՐԳՍՅԱՆ 



ՏԵՂԵԿԱՆՔ-ՀԻՄՆԱՎՈՐՈՒՄ 
«ԵՐԵՎԱՆ ՔԱՂԱՔԻ ԱՎԱԳԱՆՈՒ 2022 ԹՎԱԿԱՆԻ ՍԵՊՏԵՄԲԵՐԻ 23-Ի               

N 632-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ 
ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 

 
«Երևան քաղաքում տեղական ինքնակառավարման մասին» օրենքի 96-րդ հոդվածի            

1-ին մասի 1-ին կետի համաձայն՝ վարչական շրջանի ղեկավարը վարչական շրջանի 
տարածքում, առևտրի համայնքային կանոններին համապատասխան, տալիս է ոգելից և 
ալկոհոլային խմիչքների և (կամ) ծխախոտի արտադրանքի վաճառքի թույլտվություն։ 

«Երևան քաղաքում տեղական ինքնակառավարման մասին» օրենքի 96-րդ հոդվածի            
1-ին մասի 3-րդ կետի համաձայն՝ վարչական շրջանի ղեկավարը վարչական շրջանի 
տարածքում, հանրային սննդի համայնքային կանոններին համապատասխան, տալիս է 
հանրային սննդի կազմակերպման և իրացման թույլտվություն։ 
 Երևան քաղաքի ավագանու 2022 թվականի սեպտեմբերի 23-ի «Երևան համայնքի 
վարչական տարածքում «Տեղական տուրքերի եվ վճարների մասին» օրենքով 
նախատեսված թույլտվությունների տրամադրման կարգը սահմանելու մասին» N 632-Ն 
որոշման հավելվածի 3-րդ կետի կարգավորումների համաձայն՝ թույլտվություն ստանալու 
համար դիմումատուն Երևանի քաղաքապետին կամ վարչական շրջանի ղեկավարին 
ներկայացնում է էլեկտրոնային կամ թղթային եղանակով` N 2 ձևին համապատասխան 
դիմում։ 
 ՄԱԿ-ի զարգացման ծրագրի կողմից ֆինանսավորվող «Երևան 2․0․ դեպի ավելի 
ընդգրկուն ու կանաչ վերականգնում» ծրագրի շրջանակներում Երևանի 
քաղաքապետարանի հետ համատեղ մշակվել է https://dimum.yerevan.am/ առցանց 
հարթակը, որի միջոցով տնտեսվարոx սուբյեկտները կարող են առցանց դիմել և ստանալ 
ոգելից և ալկոհոլային խմիչքների, ծխախոտային արտադրատեսակների կամ 
ծխախոտային արտադրատեսակների փոխարինիչների կամ ծխախոտային 
արտադրատեսակների նմանակների վաճառքի և հանրային սննդի կազմակերպման և 
իրականացման թույլտվությունները՝ առցանց համակարգում լրացնելով հայտը և 
կատարելով առցանց վճարում։  
 2023 թվականի հունվարի 1-ից վերը նշված թույլտվությունները ստանալու համար 
դիմումներն ընդունվում և  տրամադրվում են բացառապես էլեկտրոնային եղանակով՝ 
https://dimum.yerevan.am/ առցանց հարթակի միջոցով։ 
 Վերոգրյալի կապակցությամբ անհրաժեշտություն է առաջացել Երևան քաղաքի 
ավագանու 2022 թվականի սեպտեմբերի 23-ի «Երևան համայնքի վարչական տարածքում 
«Տեղական տուրքերի եվ վճարների մասին» օրենքով նախատեսված թույլտվությունների 
տրամադրման կարգը սահմանելու մասին» N 632-Ն որոշման հավելվածի 3-րդ կետում 
կատարել համապատասխան լրացումներ։ 

ԵՐԵՎԱՆԻ ՔԱՂԱՔԱՊԵՏ  ՀՐԱՉՅԱ ՍԱՐԳՍՅԱՆ 

ՏԵՂԵԿԱՆՔ 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2022 ԹՎԱԿԱՆԻ ՍԵՊՏԵՄԲԵՐԻ 23-Ի N 632-Ն 
ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ 

ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱՑՈՒԹՅԱՄԲ ՊԵՏԱԿԱՆ 
ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ 

ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

 

«Երևան քաղաքի ավագանու 2022 թվականի սեպտեմբերի 23-ի N 632-Ն որոշման 
մեջ լրացումներ կատարելու մասին» Երևան քաղաքի ավագանու որոշման նախագիծն 
ընդունելու կապակցությամբ պետական կամ տեղական ինքնակառավարման մարմնի 
բյուջեում եկամուտների էական ավելացում կամ նվազեցում չի սպասվում: 

 
 
 
ԵՐԵՎԱՆԻ ՔԱՂԱՔԱՊԵՏ  ՀՐԱՉՅԱ ՍԱՐԳՍՅԱՆ 



ՏԵՂԵԿԱՆՔ 
 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2022 ԹՎԱԿԱՆԻ ՍԵՊՏԵՄԲԵՐԻ 23-Ի N 632-Ն 
ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ 
ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱՑՈՒԹՅԱՄԲ ԱՅԼ 

ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ 
ՄԱՍԻՆ 

 

      «Երևան քաղաքի ավագանու 2022 թվականի սեպտեմբերի 23-ի N 632-Ն որոշման մեջ 
լրացումներ կատարելու մասին» Երևան քաղաքի ավագանու որոշման նախագիծն 
ընդունելու կապակցությամբ այլ իրավական ակտերի ընդունման անհրաժեշտություն չի 
առաջանում: 

 
 
 

      ԵՐԵՎԱՆԻ ՔԱՂԱՔԱՊԵՏ  ՀՐԱՉՅԱ ՍԱՐԳՍՅԱՆ 

